
የደቡብ  ኢትዮጵያ ክልላዊ መንግስት  
ደቡብ ኢትዮጵያ ነጋሪት ጋዜጣ
DEBUB ETHIOPIA NEGARIT GAZETA

   OF THE SOUTH ETHIOPIA REGIONAL STATE 

                        
አዋጅ ቁጥር ………/፪ሺ፲፮ ዓ.ም
የደቡብ ኢትዮጰያ  ክልላዊ መንግስት ክልል ምክር ቤት  ጽህፈት ቤት ማቋቋሚያ ረቂቅ አዋጅ 

መግቢያ

የክልሉ ምክር ቤት በደቡብ ኢትዮጰያ ክልል ህገ-መንግሥት የተመለከተውን ሥልጠንና ተግባር በብቃት ይወጣ ዘንድ ጽህፈት ቤቱን ማቋቋምና ሥልጣንና ተግባሩን በህግ መወሰን አስፈላጊ ሆኖ በመገኘቱ፤

የደቡብ ኢትዮጰያ ክልል ህገ-መንግሥት አንቀጽ 54 ንዑስ አንቀጽ 19 እና አንቀጽ 56 ንዑስ አንቀጽ 1 መሠረት ምክር ቤት የራሱን ጽ/ቤት እንደሚያደራጅ የደነገገ በመሆኑ፤

በደቡብ ኢትዮጰያ ክልል ህገ-መንግሥት አንቀጽ 54 ንዑስ አንቀጽ 3 መሠረት የሚከተለው ታውጇል፡፡

                              ክፍል አንድ

                           ጠቅላላ ድንጋጌዎች

1. አጭር ርዕስ

ይህ አዋጅ ‹‹የደቡብ ኢትዮጰያ ክልል ምክር ቤት ጽህፈት ቤት ማቋቋሚያ 

አዋጅ ቁጥር ----------/2016›› ተብሎ ሊጠቀስ ይችላል፡፡
2. ትርጓሜ

የቃሉ አገባብ ሌላ ትርጉም የሚያሰጠው ካልሆነ በስተቀር በዚህ አዋጅ፡-

1. "ህገ መንግሥት" ማለት የደቡብ ኢትዮጰያ  ክልል ህገ መንግሥት ነው፤
2. "ክልል" ማለት የደቡብ ኢትዮጰያ  ክልል ነው፤
3. "ምክር ቤት " ማለት የደቡብ ኢትዮጰያ  ክልል ምክር ቤት  ነው፤
4. "አፈ-ጉባኤ" ማለት የክልሉ ምክር ቤት  አፈ-ጉባኤ ነው፤
5. "ኮሚቴ" ማለት የምክር ቤቱን ተግባር ለማከናወን እንደሁኔታው በምክር ቤቱ ወይም በቋሚ ኮሚቴ የሚቋቋም የአስተባባሪ፣ ቋሚ፣ ጊዜያዊ ወይም ንዑስ ኮሚቴ ነው፡፡
6. "የክልል ምክር ቤት ጽሕፈት ቤት" ማለት የደቡብ ኢትዮጰያ  ክልል ምክር ቤት  ጽህፈት ቤት ነው፤
7. ‹‹ጽህፈት ቤት ኃላፊ›› ማለት በዚህ አዋጅ መሠረት የተቋቋመውን የምክር ቤት ጽህፈት ቤት እንድመራ በአፈ-ጉባኤው የሚሾም ሰው ነው፤
3.  የፆታ አገላለፅ

በዚህ አዋጅ ውሰጥ በወንድ ፆታ የተገለጸው የሴትንም ፆታ ያጠቃልላል።
4. የተፈፃሚነት ወሰን

1. የዚህ አዋጅ ድንጋጌዎች እንደአግባብነታቸው ለዞን፣ ለወረዳ፣ለከተማ እና ለቀበሌ ምክር ቤት ጽህፈት ቤት ተፈፃሚነት ይኖራቸዋል፡፡

2. የዚህ አንቀጽ ንዑስ አንቀጽ 1 እንደተጠበቀ ሆኖ  የወረዳ፣ የከተማ እና የቀበሌ ምክር ቤቶች እንደአስፈላጊነቱ በየአስተዳደር እርከኑ የራሳቸውን ጽህፈት ቤት የሚያደራጁ ይሆናል፡፡ 
                            ክፍል ሁለት

                     ስለምክር ቤት ጽህፈት ቤት

5. መቋቋም 
1. የክልሉ ምክር ቤት  ጽህፈት ቤት ከዚህ በኋላ ጽ/ቤት እየተባለ የሚጠራ ራሱን የቻለና ህጋዊ ሰውነት ያለው አካል ሆኖ በዚህ አዋጅ ተቋቁሟል፡፡
2.  የጽህፈት ቤቱ ተጠሪነት ለአፈ-ጉባዔ ይሆናል።
6.  ዓላማ 
ጽህፈት ቤቱ የተቋቋመበት ዓላማ  የክልሉ ምክር ቤት ህግ መንግስታዊ ተልዕኮውን ለማሳካት የሚያስፈልጉ ሙያዊ ድጋፎችንና አስተዳደራዊ አገልግሎቶችን ለመስጠት ነው።
7. የምክር ቤቱ ጽህፈት ቤት አደረጃጀት
1) የምክር ቤቱ ጽህፈት ቤት
ሀ/ የጽህፈት ቤቱ ኃላፊ በአፈ-ጉባኤ አቅራቢነት በክልሉ ምክር ቤት አስተባባሪ ኮሚቴ በሚሾም አንድ ኃላፊ ይመራል፡፡ 

ለ/ የአፈ-ጉባኤ ተሿሚ አማካሪዎች 
ሐ/ የህዝብ ግንኙነትና ሚዲያ ዘርፍ እና 

መ/ሌሎች ለሥራው አስፈላጊ የሆኑ የሥራ ክፍሎች እና ድጋፍ ሰጪ  ሠራተኞች፤ 
2) አማካሪዎች በአፈ-ጉባኤ አቅራቢነት በክልሉ ምክር ቤት አስተባባሪ ኮሚቴ ይሾማሉ፡፡
8. የጽህፈት ቤቱ ሥልጣንና ተግባር 

ጽህፈት ቤቱ የሚከተሉት ስልጣንና ተግባራት ይኖሩታል፡-

1) ለምክር ቤቱ ህግ አወጣጥ፣ ክትትል፣ ቁጥጥር እና ለህዝብ ውክልና ሥራዎች የሚያስፈልጉ ሙያዊ ድጋፍና አስተዳደራዊ አገልግሎቶችን ይሰጣል፤
2) በምክር ቤት ለሚቋቋም ኮምቴና ልዩ ልዩ አደረጃጀቶች አጠቃላይ አስተዳደራዊ አገልግሎትና ሙያዊ ድጋፍ ይሰጣል፤
3) ምክር ቤቱ ያፀደቀውን ህግ በደቡብ ኢትዮጲያ ነጋሪት ጋዜጣ ያሳትማል፣ያሰራጫል፣ ያስተዳድራል፤
4) የምክር ቤቱን ዓመታዊ ረቂቅ በጀትና ዕቅድ አዘጋጅቶ  ለአፈ-ጉባኤ ያቀርባል፤ በሚመለከተው አካል ሲፀድቅ ተግባራዊ ያደርጋል፤
5) ለምክር ቤቱ አባላት፣ አመራሮች እና አካላት በህግ የተወሰኑ ጥቅማጥቅሞችን እና ልዩ መብቶችን ያስፈጽማል፤
6) ለምክር ቤቱና ለምክር ቤቱ የተለያዩ አካላት የቃለ-ጉባኤ፣ የአዳራሽ አገልግሎት፣ የህትመትና ሌሎች የኮንፈረንስ አገልግሎቶችን ይሰጣል፤
7) ለምክር ቤቱ አባላትና ተገልጋዮች የቤተ-መፀሐፍት፣ የምርምር፣ መረጃና ዶክመንቴሽን አገልግሎት  ይሰጣል፤

8) ለምክር ቤቱ አባላትና እንግዶች አስፈላጊውን የመስተንግዶ አገልግሎት እንድያገኙ ያደርጋል፤
9) የንብረት ባለቤት ይሆናል፤ ንብረቱንም ያስተዳድራል፣ ውል ይዋዋላል፣ ይከሳል፣ ይከሰሳል፤

10) ለጽህፈት ቤቱ ሠራተኞች የአቅም ግንባታ ሥራዎችን ይሰራል፤
11) ዓላማውን ለማሳካት የሚረዱ የህዝብ ግንኙነት፣ የገፅታ ግንባታ እና ሌሎች ተግባራትን ያከናውናል፡፡
9. የምክር ቤቱ ጽህፈት ቤት ኃላፊ ሥልጣንና ተግባር

የክልሉ ምክር ቤት ጽህፈት ቤት ኃላፊ በክልሉ ህገ መንግስት አንቀጽ 56 ንዑስ አንቀጽ  1 እና በዚህ አዋጅ አንቀጽ 7 መሰረት የሚሾም ሆኖ የሚከተሉት ስልጣንና ተግባራት ይኖሩታል፡- 
1) ለምክር ቤቱ አስተዳደራዊ አገልግሎቶችን ይሰጣል፤

2) ለምክር ቤቱና ለቋሚ ኮሚቴዎች የስብሰባ አዳራሽ ያሰናዳል እንዲሁም የመገልገያ ቁሳቁሶች እንዲ(ሉ ያደርጋል፤ 

3) ለምክር ቤቱ የቤተ-መፀሐፍትና የመረጃ አገልግሎት ይሰጣል፤ የጥናትና ምርምር ሥራዎችንም ይሰራል፤ 

4) በተለያዩ የሙያ ዘርፎችና ጉዳዮች ላይ ለምክር ቤቱ እና ለአባላቱ የማማከር አገልግሎት ይሰጣል፤ 

5) የምክር ቤቱን ሥራዎችና የምክር ቤቱን ሥልጣንና ተግባር የሚመለከቱ ጉዳዮችን በተመለከተ ዜናዎችንና መዋዕለ ዜናዎችን የማሰባሰብና የማዘጋጀት እንድሁም የተለያዩ ፕሮግራሞችን በማዘጋጀት በሬዲዮ፣ በቴሌቪዥን፣ በድረ-ገጽ እና በልዩ ልዩ ዜደዎች ያሰራጫል፤

6) የምክር ቤቱን ቃለ-ጉባዔዎች፣ ውሳኔዎችና ሰነዶች ተመዝግበው እንዲያዙና እንዲጠበቁ ያደርጋል፣

7) ምክር ቤቱ በየጊዜው የሚያወጣቸው ህጎች በደቡብ ኢትዮጲያ ነጋሪት ጋዜጣ እንዲታተሙ ያደርጋል፤

8) በምክር ቤቱ የሚወጡ መጽሔቶችና በራሪ ጽሁፎች ዝግጅት፣ ህትመትና ስርጭት ስራዎችን በበላይነት ይመራል፤ 

9) አፈ-ጉባዔው በሚሰጠው አመራር መሠረት ለምክር ቤቱ አባላትና እንግዶች የመስተንግዶ አገልግሎት ይሰጣል፤

10)  የክልሉን ምክር ቤት  ጨምሮ በየደረጃው የሚገኙ ምክር ቤቶች አቅም የሚያጎለብቱበትን ስልት ይቀይሳል፤

11)  ምክር ቤቱ ያሳለፋቸው ውሳኔዎች ለሚመለከታቸው አካላት በወቅቱ እንዲደርስ ያደርጋል፤

12)  ለምክር ቤቱ ጉባዔዎች የሚቀርቡ አጀንዳዎች ለአባላት ቢያንስ ከ48 ሰዓታት በፊት እንዲደርስ ያደርጋል፤

13)  የንብረት ባለቤት ይሆናል፣ ንብረቱንም በክልሉ የንብረት አስተዳደር ህግ መሰረት ያስተዳድራል፣ ውል ይዋዋላል፣ ይከሳል፣ ይከሰሳል፤

14)  የጽህፈት ቤቱን የአስተዳደር ሠራተኞች ፣እድገት፣ቅጥርና ስንብት አፈፃፀም በክልሉ ሲቪል ሰርቪስ ህግና ደንብ መሠረት በማከናወን ለአፈ-ጉባኤ አቅርቦ ሲፀድቅ ተግባራዊ ያደርጋል፤
15)  በንዑስ አንቀጽ 14 የተጠቀሰው እንደተጠበቀ ሆኖ በምክር ቤቱ የሚሰሩ የህግ ባለሙያዎችን በተመለከተ የምክር ቤቱ አስተባባሪ ኮሚቴ በሚያወጣው ህግ መሠረት ይቀጥራል፣ ያስተዳድራል፤ 

16)  የጽህፈት ቤቱን ዓመታዊ በጀትና የሥራ ዕቅድ አዘጋጅቶ ለአፈ-ጉባኤ ያቀርባል፣ ሲፀድቅ ተግባራዊ ያደርጋል፤

17)  የጽህፈት ቤቱን ሂሳብ በፋይናንስ ደንብ መሠረት ያንቀሳቅሳል፣ ያስተዳራል፣ ያስመረምራል፤

18)  የጽህፈት ቤቱን የሥራ ዕቅድ አፈፃፀምና ሂሳብ ሪፖርት በማዘጋጀት ለአፈ-ጉባኤ ያቀርባል፤ 

19)  ጽህፈት ቤቱ ከሶስተኛ ወገን ጋር በሚደርጋቸው ግንኙነቶች ጽህፈት ቤቱን ይወክላል፤

20)  የጽህፈት ቤቱ ኃላፊ ለጽህፈት ቤቱ የሥራ ቅልጥፍና ባስፈለገ መጠን ከሥልጣኑና ተግባሩ በከፊል ለጽህፈት ቤቱ ሌሎች የሥራ ክፍል ኃላፊዎችና ሠራተኞች በውክልና ሊሰጥ ይችላል፤

21)  ለምክር ቤቱ አባላት፣ አመራሮች እና አካላት በህግ የተወሰኑ ጥቅማጥቅሞችን እና ልዩ መብቶችን ያስፈጽማል፤
22)  በአፈ-ጉባዔ የሚሰጡ ሌሎች ተግባራትን ያከናውናል፡፡

ክፍል ሶስት

                  ልዩ ልዩ ድንጋጌዎች

10. በጀት
የጽህፈት ቤቱ በጀት በክልሉ ምክር ቤት ይመደባል፡፡
11. የሂሳብ መዛግብት

1) ጽህፈት ቤቱ የተሟሉና ትክክለኛ የሂሳብ መዛግብት ይይዛል፤
2) የምክር ቤቱ አፈ-ጉባኤ የጽህፈት ቤቱን የሂሳብ መዛግብትና የሂሳብ ሰነዶችን በክልሉ ዋና ኦዲተር ወይም እርሱ በሚሰይማቸው በየዓመቱ ወይም በማናቸውም አስፈላጊ ጊዜና ሰዓት እንድመረመሩ ሊያደርግ ይችላል፡፡
12. ደንብና መመሪያ የማውጣት ሥልጣን
የክልሉ ምክር ቤት አስተባባሪ ኮሚቴ ይህን አዋጁ ለማስፈፀም የሚያስፈልጉ ደንብና መመሪያዎችን ሊያወጣ ይችላል፡፡
13. ተፈጻሚነት የሌላቸው ህጎች
የዚህን አዋጅ ድንጋጌዎች የሚቃረን ማናቸውም ህግ በአዋጁ በተሸፈኑ ጉዳዮች ተፈፃሚነት አይኖራቸውም፡፡

14. አዋጁ የሚፀናበት ጊዜ

ይህ አዋጅ በክልሉ ምከር ቤት ከፀደቀበት ህዳር --- ቀን 2016ዓ.ም ጀምሮ የጸና ይሆናል፡፡

     አርባ ምንጭ



ህዳር - ቀን 2016 ዓ.ም

ጥላሁን ከበደ

የደቡብ ኢትዮጵያ ክልል መንግስት ርዕሰ መስተዳድር
በደቡብ ኢትዮጵያ ክልላዊ መንግስት ምክር ቤት ጠባቂነት የወጣ 





    2nd Year No 


 Arbaminch November, 2023





  ፪ኛ ዓመት ቁጥር…


አርባ ምንጭ ህዳር…ቀን ፪ሺ፲፮ዓ.ም ዓ.ም

